
Stomatoloji xəstəliklərdə müalicəvi masajın tətbiqi.

         Masaj - pasiyentin bədəninə müalicə-profilaktika məqsədilə masajistin əlləri və yaxud xüsusi cihazlarlar  vasitəsilə  göstərilən  mexaniki  təsirdir.
       Masajın  aşağıdakı növləri var:
       1)  Müalicəvi  masaj
       2)  İdman masajı
       3)  Kosmetik və ya gigiyenik masaj 
       İdman  masajı  əsasən idmançılara tətbiq olunur. Həm  əzələləri  inkişaf  etdirmək, həm də əzələlərdə olan gərginliyi   aradan  götürmək üçün  tətbiq olunur.
        Kosmetik və ya gigiyenik masaj  isə  əsasən  sağlam  şəxslərə  tətbiq olunur. İldə 1 və ya 2 dəfə təyin olunaraq 45 dəq-dən  1 saata qədər qədər təyin olunur.
       Müalicəvi   masaj  xəstələrə 10-20 dəq. müddətində  təyin  edilir. Kurs  müalicə 10-20 gün müddətində aparılır. Masajı təkrar təyin etmək üçün 1 həftə fasilə məsləhət görülür.

       Masaj  5 üsulla tədbiq edilir:
        1. Sığallama – bu dəriyə  göstərilən  mexaniki  təsirdir. Səthi və dərin sığallama vardır. Səthi sığallama zamanı  masajistin  əli dəri səthində heç bir büküş əmələ gətirmədən sürüşür. Sığallama orqanizmə ağrıkəsici və sakitləşdirici təsir göstərir. Oyanma proseslərini zəiflədir, tormozlanmanı gücləndirir.
      Dərin sığallama daha dərin qatlardakı qan və limfa damarlarına təsir göstərərək onların qidalanmasını  yaxşılaşdırır. Sığallamadan əsasən üz və üçlü sinirin  parezində  istifadə olunur. Stomatologiyada  masajın  sığallama  növü  daha geniş tətbiq olunur.

        2. Sürtmə – dəri, dərialtı piy təbəqəsinə göstərilən mexaniki təsirdir. Sürtmə sığallamadan 2 dəfə zəif sürətlə  həyata  keçirilir  və sığallama ilə növbələşdirilir. Həm  ağrı kəsici həm də sakitləşdirici təsir göstərir. Nevralogiyalarda geniş tətbiq olunur. Əsasən çapıq toxumaları dartıb, sorucu təsir göstərdiyinə görə həm iltihabi, həm də travmatik artrozların müalicəsində geniş tətbiq olunur. Sürtmə  həm qan və limfa damarlarının istiqamətində, həm də onlara əks istiqamətdə edilir.

        3.  Ovxalama – dəri, dərialtı piy təbəqəsi, əzələyə  göstərilən  mexaniki  təsirdir. Həm boylama, həm  də köndələn istiqamətdə   həyata keçirmək olar. Ovxalama vasitəsilə  əzələləri  inkişaf etdirmək, onlarda olan  gərginliyi  aradan  götürmək  mümkündür. Miozit  və  mialgiyaların müalicəsində geniş tətbiq olunur.
          4. Döyəcləmə – dəri, dərialtı piy təbəqəsi, əzələ, az miqdarda sümük toxumasına göstərilən təsirdir. Döyəcləmə ovxalamanın ardınca tətbiq edilir. Oseteoxondroz   xəstəliklərdə  istifadə  edilir.

         5.Vibrasiya – dəri, dəri altı piy təbəqəsi, əzələ və az  miqdarda  daxili  üzvlərə göstərilən mexaniki  təsirdir. Həm əllə, həm  də  aparatla  həyata  keçirilə  bilər. Tənəffüs  xəstəliklərində  və bağırsaqlarda  perestatikanı  artırmaq  məqsədilə  ilə  aparılır.

       Masajın 2-cür təsiri var: 
a) Yerli təsir :  hiperimiya,  hipertermiya və ağrı  hissiyatının  olması
b) Ümumi təsiri : trofiki  və  tonuslaşdırıcı

